
Gita Shankaram

ಗೀತಶಂಕರಂ

(ಅನಂತನಾರಾಯಣನಾಮಧೇಯಪಂಚರತ್ನಕವಿಕೃತಂ)
ಶ್ರೀಃ .
ಶ್ರೀಗಣೇಶಾಯ ನಮಃ .
ಪ್ರಾರೀಪ್ಸಿತಸ್ಯ ಗ್ರಂಥಸ್ಯ ನಿರ್ವಿಘ್ನೇನ ಸಮಾಪ್ತಯೇ .

ಮಂಗಲಾಯತನಂ ಶಂಭುಂ ವಂದೇ ವಾಗೀಶ್ವರಂ ಹರಿಂ .. 1..

.. 1.ಮಾಳವಿರಾಗೇಣ ಗೀಯತೇ ..

ಶಮಿತ ಜಗತ್ರಿತಯೇ ತ್ವಯಿಮಾಯಾಲೀನಾ
ಗರ್ಭಗತಾ ಖಿಲ ಜಗದತಿದೀನಾ .

ನಿರ್ಮಲನಿಗಮವೇದ್ಯ ಜಯ ದೇವ ವಿಭೋ .. 1

ತ್ವಯಿ ಸತಿ ಸೃಷ್ಟಿಪರೇ ಭಗವತಿ
ಸಾ ಮಾಯಾ ವಿಕ್ಷಿಪತೀಶ ಜಗತ್ತ್ರಯ ಕಾಯಾ . (ನಿರ್ಮಲ) 2

ಪ್ರವಿಶತಿ ವೇದನಿಧೇ ಭವತಿ ಜಗತ್ಯಧುನಾ .

ಚೇತನತಾ ಯದಿ ಭವತಾ ವಿಭುನಾ .. (ನಿರ್ಮಲ) 3

ಮಾಯಿಕ ವಪುಷಿ ಶುಭೇ ವಿಶಸಿಯದೀಶ್ವರತಾ .

ಕಲುಷಿತ ವಪುಷಿ ತು ತೇ ಮಾನುಷತಾ .. (ನಿರ್ಮಲ) 4

ತಿರ್ಯಕ್ ಜಂತು ಕುಲೇ ಜೀವತಾಮುಪಯಾಸಿ
ತಟಿದಿವ ಜಲದೇ ಲೀನತಾಂ ಯಾಸಿ .. (ನಿರ್ಮಲ) 5

ವಿಧಿಮುಖ ವಿಬುಧಗಣೇ ತವ ಮಹಿಮಾ .

ಬಹುಧಾ ತ್ವಯಿ ಸತಿ ನಿವಸತಿ ಲಸತಿ ಚ ವಸುಧಾ .. (ನಿರ್ಮಲ) 6

ಜಗತಿ ತು ಭೇದಮಿತೇತರತಮತಾ .

ವಿಶದಾತನುತೇ ತಾಂ ಸಾ ವಿಭಿದಾಪಶದಾ .. (ನಿರ್ಮಲ) 7

ಪಾವಯ ಪರಮಕವೇ ಪಂಚರತ್ನವಚನಂ .

ಮಣಿಮಿವ ವಿಮಲಂ ಕನಕಂ ಕಾಚಂ .. 8

ನಿರ್ಮಲ ನಿಗಮಾಗಮವೇದ್ಯ ಜಯಜಯ ದೇವ ವಿಭೋ .

ಜಗಜ್ಜನ್ಮಾದಿಕಾರ್ಯಸ್ಯ ಕಾರಣಂ ವಸ್ತು ಶಾಶ್ವತಂ .

ಗೀತಶಂಕರಂ

ಸಂಕೀರ್ತ್ಯ ಸಗುಣಂ ರೂಪಂ ತಸ್ಯೈವ ಪ್ರತಿಪಾಧತೇ ..

.. 2.ಭೈರವೀರಾಗೇಣ ಗೀಯತೇ ..

ದನುಕುಲಮಾನವಿಭಂಜನ ಬುಧರಂಜನ .

ಜಗದಾನಂದನ ಭಾನಜಯಜಗದೇಕವಿಭೋ .. 1

ಚಿಂತಾಮಣಿಕೃತ ಮಂಡನ ಪುರಖಂಡನ .

ಪ್ರಣತಜನೋನ್ನತಿದಾನ .. (ಜಯ) 2

ಚಂದ್ರಕಲಾಧರ ಶಂಕರಽಭಯಂಕರ .

ನಯನಾನಲಹತಮಾರ .. (ಜಯ) 3

ಶಶಧರ ದಿನಕರ ಲೋಚನ ಭವಮೋಚನ .

ಭಕ್ತಜನೋದಿತಗಾನ .. (ಜಯ) 4

ಕಮಲಭವನುತಪದಕಮಲಕಲಿತ .

ಸಕಲಶಾರದನೀರದಧವಲ .. (ಜಯ) 5

ಗಿರಿಜಾಕುಚ ಗಿರಿಚಂದನ !

ಗುಹನಂದಜನತಾರಾಧಿತಚರಣ .. (ಜಯ) 6

ಭೂರಿಭುಜಂಗಮಭೂಷಣ ಗತದೂಷಣ .

ಅಗಣಿತಮುಕ್ತಾಭರಣ .. (ಜಯ) 7

ಪಂಚರತ್ನವಚವಚನ ಗೇಯಉಚಿತ ದೇಯ .

ಮುನಿಜನಮಾನಸಧೇಯ .. (ಜಯಜಗದೇಕವಿಭೋ) 8
ಪಾಣಿಗ್ರಹಣ ಮಾಂಗಲ್ಯಂ ಪ್ರಸ್ತುತ್ಯ ಶಿವಯೋರ್ದ್ವಯೋಃ .
ಭಾವಿಕಾರ್ಯಾಯಮಂದನ ಪ್ರಾದುರ್ಭಾವಃ ಪ್ರಸಜ್ಯತೇ ..

ಅಕಾಲಕೃತ ಸನ್ನಾಹಮಾಕಲಯ್ಯ ಮನೋಭವಂ .

ಚಿಂತಯನ್ಪರಮಾತ್ಮಾನಂ ಪ್ರಾಹೇದಂ ನಂದಿಕೇಶ್ವರಃ ..

.. 3.ವಸಂತರಾಗೇಣ ಗೀಯತೇ ..

ಅವಿಹಿತ ದೋಹಲ ಮೃದುಲ ಮನೋಹರ ಸುರಭಿಳಬಹುಲ ತಮಾಲೇ .

ದ್ವಿಜಕುಲ ಕಲಕಲಮಿಲಿತಶುಕಾರವಪೂರಿತಬಹುವಿಧ ಸಾಲೇ ..

ಸ್ಮರಮವಲೋಕಯ ಸಮಯೋಯಂತೇ .

ಸಹಚರಧರ್ಮಾ ಬಹವೋ ವಿಪಿ ಮನೇ ತೇನ ವಿನಾ ನ ವಲಂತೇ .. 1

ಮಧುಕರಕಲರವಮಿಲನಝರೀಕೃತ ಕೂಜಿತಕೋಕಿಲ ಜಾಲೇ .

ಕುರವಕಕುಸುಮಪರಾಗಕರಂವಿತಮಲಯಸಮೀರಣಬಾಲೇ .. (ಸ್ಮರಮವ) 2

ವಿಕಸಿತ ಕೈತಕದಲಮಿಷಸುಮಶರತರ್ಜನ ಪಥಿಕ ಸಮಾಜೇ .

ದ್ರುತ ಕನಕಾಕೃತಿ ಕುಡ್ಮಲಸಂತತಿಗುಛನಿರಂತರ ರಾಜೇ .. (ಸ್ಮರಭವ) 3

ಲಲಿತ ರಸಾಲ ವಿಶಾಲ ಸುಮಂಕುರ ಜಾಲಮನೋಭವಬಾಣೇ .

ಸಂಕುಚದಂಬುಜನಿಕರನಿಶಾನಕವರ್ತುಲದಲಮಿಷಶಾಣೇ .. (ಸ್ಮರಭವ) 4

ಅವಿರತವಿಸೃಮರ ಸೌರಭ ಮೇದುರಮಲ್ಲಿಮತಲ್ಲಿ ವಿಕಾಶೇ !

ಮುಕ್ತಾಫಲನಿಭ ಮುಕುಲ ವಿರಾಜಿತ ವಾಸಂತೀಕೃತ ವಾಲೇ .. (ಸ್ಮರಭವ) 5

ಶುಕತುಂಡಾಕೃತಿ ಸುಮನೋ ಭಾಸಿತ ಕಿಂಶುಕಪಾಟಲಿತಾಶೇ .

ಕುಂಕುಮ ಸುಮರ ಸಯೋಜಿತಸಿತಪಟಶೋಣಾಶೋಕಹುತಾಶೇ .. (ಸ್ಮರಭವ) 6

ವಿವಿಧವಿಹಂಗಮಪಕ್ಷವಿಧೂನನ ಜನಿತಪರಾಗಪಯೋದೇ .

ಅನವಸರಾಗತ ಮನಸಿಜ ಸಹಚರ ಸೌರಭಸಮಯವಿನೋದೇ .. (ಸ್ಮರಭವ) 7

ಪ್ರಸವಾಕರ ವನವರ್ಣನ ಪರಪದ ಪಂಚರತ್ನ ಕವಿರ್ಗೀಯತೇ .

ತವ ಕರೂಣಾಕರ ಹಿಮಗಿರಿದುಹಿತುಶ್ಚಂದ್ರ ಕಲಾಕರಶೀತೇ .. 8

ಸ್ಮರಮವಲೋಕಯ ಸಮಯೋಯಂತೇ
ಸಹಚರ ಧರ್ಮಾ ಬಹವೋ ವಿಪಿನೇ ತೇನ ವಿನಾ ನ ವಲಂತೇ ..

.. 4. ರಾಮಕ್ರಿಯಾರಾಗೇಣ ಗೀಯತೇ ..

ಮಲಯಾನಿಲ ರಥಕೀರತುರಂಗಮಕೂಜಿತಕೋಕಿಲಶಾಲೀ .

ಮಧುಕರಸಜ್ಜಿತಪುಷ್ಯಶರಾಸನಯೋಜಿತಸುಮನೋಮಾಲೀ ..

ಮದನೋ ರತಿಮವಲೋಕಯತೇ .

ರತಿರಪಿ ಮದನಮವಲೋಕಯತೇ .. 1

ಭುವನ ವಿಮೋಹನ ಪರಾಗಪಿಂಚರಶರಪೂರ್ಣೇಷುಧಿ ಧಾರೀ .

ನಾನಾಮಣಿಗಣವಿಚಿತ್ರ ಕೋಮಲಮುಕ್ತಾಫಲಮಯಹಾರೀ .. (ಮದನೋ) 2
ರತಿಮುಖಸರಾಂಜಚುಂಬನ ಲೋಲುಪಚಿತ್ತತಯಾಯತಮಾನಂ .

ಮೋಹವಶೇನ ಮುಹುರ್ಮುಹುರುನ್ಮದಮಂಗಜಮದ್ಭುತಗಾನಂ .. (ಮದನೀ) 3
ಪಥಿಶುಕಮಧುಕರಮುಖರಮನೋಹರಲಲಿತರಸಾಲವಿಶಾಲೇ .

ಪಥಿಕವಧೂಜನಭಾವವಿದಾರಣಕುಸುಮಶರಾವೃತಶಾಲೇ .. (ಮದನೋ) 4
ಅಭಿಮುಖರತಿಕುಚಕಲಶಯುಗೋಪರಿವಿಲಿಖನ್ಪತ್ರಗಮಾಙ್ತೇ .

ನೀಲೋತ್ಪಲ ನವಮಲ್ಲೀಪಂಕಜಚೂತಾಶೋಕವನಾಂತೇ .. (ಮದನೋ) 5
ಕಠಿನಸ್ತನಭರಜಘನೋದಂಚಿತ ಪುಲಕಾಲಂಕೃತಕಾಯಾ .

ಪಥಿ ಪರಿರಭ್ಯ ವಿಹೃಷ್ಯ ಪುನಃ ಪರಿಹಾಸರುಚಿಶ್ರಿತಮಾಯಾ .. (ಮದನೋ) 6
ಹರಿಹರ ವಿಧಿಮುಖ ನಿಖಿಲ ಸುರಾಸುರಮಾನಸ ಭೇದನಕಾರೀ .

ಧೃತತೂಣೀರಶರಾಸನಮಾಧವಮಗ್ರೇಕೃತ್ಯ ವಿಹಾರೀ .. (ಮದನೋ) 7

ಪಂಚರತ್ನಕವಿಕಲ್ಪಿತಮನ್ಮಥಯಾನಕಥಾಮೃತಪಾನಂ .

ಭವತು ಭವಾನೀಪಶುಪತಿಘಟನಾಸಾಧಾನಮಧಿಗತಗಾನಂ .. 8

ಮದನೋ ರತಿಮವಲೋಕಯತೇ ರತಿರಪಿ ಮದನಮವಲೋಕಯತೇ .

ಶುಶ್ರೂಷಯಾ ತೋಷಯಂತೀ ಶಂಕರಂ ತಪಸಿ ಸ್ಥಿತಂ .

ಗೃಹಂ ಗತಾಪಿ ಸಾ ಗೌರೀ ಮನಸ್ಸಂಬೋಧ್ಯ ಭಾಷತೇ ..

.. 5.ದೇವಗಾಂಧಾರಿರಾಗಃ ..
ಶಂಬರವೈರಿವಿನಾಭವನೋದಿತನಯನಹುತಾಶನಫಾಲಂ .

ಭೌತಿಕಸಂಪ್ಲವಸಮಯಸಮುಜ್ವಲದಾಯಸಭಾವಿತ ಫಾಲಂ .. 1

ಧ್ಯಾನೇ ರತಮಿವ ಹರಮವಿಕಾರಂ .

ಸ್ಮರ ಮಮಮಾನಸಶಮಿತವಿಕಾರಂ .. 1

ಸರಸಿಜಕೇಸರಸೋದರಭಾಸುರಸಾಂದ್ರಜಟಾಭರಕಾಂತಂ .

ಅಂಬುಜಕೈರವಬಂಧುವಿಲೋಚನಮದ್ವಯಮನಿಶಂ ಭಾಂತಂ .. (ಧ್ಯಾನೇ) 2
ಶಂಖಸ್ಫಟಿಕ ಶಶಾಂಕ ಸುಧಾರಸ ದುಗ್ಧ ಸಮಾಕೃತಿ ಭಾಗಂ .

ನಿಟಿಲನಿಶಾಕರಸಮಭಾಗೋಪರಿಕಲ್ಪಿತತತ್ಪರ ಭಾಗಂ .. (ಧ್ಯಾನೇ) 3
ಸಮಯವಿಜೃಂಭಿತಕುವಲಯದಲಚಯಶೋಭಾಜಿತ್ವರವಾಮಂ .

ಅನವಸರಾಗತಪಿಕಶುಕಮಲಯಸಮೀರಣಸಂಹೃತಕಾಮಂ .. (ಧ್ಯಾನೇ) 4
ಮುನಿತನಯಾವನ ಸಮಯೋದಂಚಿತಪಾದತಲಾಹತಕಾಲಂ .

ಅಭಿಚರಣಾಧ್ವರಹುತವಹ ಸಂಭವಘೋರಾರವಮೃಗಪಾಲಂ .. (ಧ್ಯಾನೇ) 5
ಚಿನ್ಮುದ್ರಾಜಪಮಾಲಾಲಂಕೃತಕರಯುಗಲ ಘೃತಪಾಶಂ .

ಮಕುಟತಟಸ್ಫುರದಿಂದುಶಕಲಗಲದಮೃತಾಸೇಚನಕಾಸಂ .. (ಧ್ಯಾನೇ) 6
ಮದನಮನೋಹರವದನಸರೋರುಹಂಚಿತಶಶಧರಬಿಂಬಂ .

ಕುಂದಪ್ರತಿಭಟದಂತದ್ವಿತಿಯುಗದಂತಚ್ಛದಜಿತ ಬಿಂಬಂ .. (ಧ್ಯಾನೇ) 7
ಪಂಚರತ್ನಕವಿಕಲ್ಪಿತಗುಣಗಣ ಚಿಂತಾಮಣಿಮಯಮಾಲಾ .

ಶಮಯತು ದುರಿತಂ ಕಲಯತು ಕಾಮಂ ಕಲುಷಿತಕಲ್ಪಕಸಾಲಾ .. 8

ಧ್ಯಾನೇ ರತಮಿವ ಹರಮವಿಕಾರಂ .

ಸ್ಮರಸಮಮಾನಸ ಶಮಿತವಿಕಾರಂ ..

.. 6. ಕಾಂಬ್ದಿರಾಗೇಣ ಗೀಯತೇ ..

ಸಂಜಾತಪಾಣಿಗ್ರಹಣಂ ಶಂಕರಂ ಶಶಿಭೂಷಣಂ .

ಉದಾಸಿತಾರಂ ಮನ್ವಾನಾ ಭವಾನೀ ಪ್ರಾಹ ತಾಂ ಸಖೀಂ ..

ಅಥ ಸವಿಧಾಗಮತತ್ಪರಯಾಹಿತಚಿಂತಾಸಂತತಿಜಾಲಂ .

ಮದನೋಜ್ಜೀವನ ಕೋಮಲಯಾಲಘುಪಾದತಲಾಹತಕಾಲಂ ..

ಮಂದಾಕ್ಷೋದಯವಿನಮ್ರಯಾ ಪರಿಪಶ್ಯಂತಂ ಪರಾಭಾವಂ .

ಪರಿಕರ ಪರಿಜನಜನಿತಭಿಯಾಬುಧಸಂಸಾರದ್ರುಮದಾವಂ .. (ರತಯೇ) 2
ಕಥಯಾಮಪಿ ಕೇಲಿಗೃಹಂ ಗತಮುನಿ ಭಾವಿತ ಚಿನ್ಮಯಕಾಯಂ .

ಪರ್ಯಂಕಸ್ಥಲಸಂಕತಯಾ ನ ತು ಶಮಿತವಿಕಾರಮಮಾಯಂ .. (ರತಯೇ) 3
ಶಯ್ಯನೀಯೋಪರಿ ವಿಲಗ್ನಯಾಖಿಲ ಜಗತಾಂ ಕಾರಣಮೇಕಂ .

ಅರ್ಧಾಂಗೀಕೃತ ಶರೀರಯಾತ್ಮನಿ ವಿಶ್ವೋತ್ಪಾದನಿಸೇಕಂ .. (ರತಯೇ) 4
ವಿವಿಧವಿಮೋಹನರಂಜನಯಾ ಪರಿಕಲ್ಪಿತಭೇದ ವಿಕಾರಂ .

ಕಾಮಕಲಾರಚನೋತ್ಸುಕಯಾನಿಟಿಲೇಕ್ಷಣನಿರ್ಜಿತಮಾರಂ .. (ರತಯೇ) 5
ಕುಸುಮಪರಿಷ್ಕೃತಕುಂತಲಯಾ ನನು ಭುವನಭಯಂಕರವೇಷಂ .

ವಿವಿಧಮನೋರಥಕಾತರಯಾ ನಿಜವಪುಷಾ ನಿರ್ಜಿತಶೇಷಂ .. (ರತಯೇ) 6
ನೀಲ ವಲಾಹಕಮೇಚಕಯಾ ಚಿರನಿಸ್ತೋಯಾಂಬುದಭಾಸಂ .

ರತಿರಣಿತೋಜ್ವಲಮೇಖಲಯಾ ಸುರಪುರದಹನೋಚಿತಹಾಸಂ .. (ರತಯೇ) 7
ಪರಿಣತಮನುತನುಭಾವಿತಯಾದಿಮ ಪಂಚರತ್ನಮುಖಭಾತಂ .

ಹಿಮಮಯಕುಲಗಿರಿಕನ್ಯಕಯಾ ಭುವಿ ಕೃತಿನಾಮಸ್ತ್ವದಾತಂ .. 8

ರತಯೇ ಜನಿತಮದನ ಶರೀರಂ
ಕಥಯ ಕಥಾಂ ಸಖಿ ರಹಸಿ ಮಯಾ ಸಹ ರಮಯಸಿ ತಾದೃಶಶೀಲಂ ..

.. 7.ಭೂಪಾಲರಾಗೇಣ ಗೀಯತೇ ..

ದೃಶ್ಯಮಾನಸ್ಯ ಜಗತೋ ಮಿಥ್ಯಾತ್ವಪ್ರತಿಪತ್ತಯೇ .

ಶ್ರುತ್ಯರ್ಥಂ ಗೇಯರೂಪೇಣ ವಿಶದೀ ಕುರುತೇ ಕವಿಃ ..
ದೃಶ್ಯರೂಪಮಿದಂ ತ್ವಯೀಶ್ವರ ಕಲ್ಪಿತಂ ಕಲಯಾಮಿ .

ಸತ್ಯ ಚಿದ್ವನಮದ್ವಯಂ ತವ ರೂಪಮಿತ್ಯಪಿಯಾಮಿ ..

ಶಿವಶಿವೇತರತಯಾ ಕಥಮಿದಂ ಕಲಯೇಹಂ .

ಶಿವಶಿವಶಿವೇತರತಯಾ .. (ಶಿವಶಿವ) 1

ಕಲ್ಪಿತಂ ಜಗದ್ತದದ್ವಯಶುಕ್ತಿರೂಪ್ಯವದೇವ .

ಸತ್ವಹೀನತಯಾ ಪೃಥಡ್ನ ತಥಾ ವಿಭಾತಿ ಸ ದೇವ .. (ಶಿವಶಿವ) 2

ಏಕಮೇವ ಸದಂತರಂ ನಹಿ ನಾಂತರತ್ವಯಿ ಭಾತಿ .

ತೇನ ಮಾಯಿಕಮೇತದೀಶ್ವರ ಭಾನಮೇವ ಪುನಾತಿ .. (ಶಿವಶಿವ) 3

ಯಸ್ಯ ಚಾತ್ಮತಯಾ ವಿಭಾಸಿ ನ ತಸ್ಯ ಸಾಕ್ಷ್ಯಪದೇಶ .

ತಸ್ಯ ಸಾಕ್ಷಿತಯಾ ವಿಭಾಸಿ ಜಗತ್ತ್ರಯಂ ಪರಮೇಶ .. (ಶಿವಶಿವ) 4

ಆತ್ಮತತ್ವಮರ್ತೃರೂಪಮವೈತಿ ಸಂಪ್ರತಿಯೋಽಪಿ .

ಮುಕ್ತರೂಪತಯಾ ತದಾ ಸುಖರೂಪ ಏವ ಸ ಕೋಽಪಿ .. (ಶಿವಶಿವ) 5

ತಸ್ಯ ವಿಶ್ವಮಿದಂ ವಿಭಾತಿ ಪೃಥಕ್ತಯಾತ್ಮನಿ ನೈವ !

ಸದ್ವಿಲಕ್ಷಣತಾ ಯಥಾಸ್ಯ ತಥಾ ಸತೋಽಪಿ ತಥೈವ .. (ಶಿವಶಿವ) 6

ವ್ಯಾವಹಾರಿಕಸತ್ಯತಾಸ್ತಿ ನ ಸಾಸ್ತ್ಯಸತ್ಯತ ಏವ .

ವ್ಯೋಮ ನೀರಜ ತುಚ್ಛ ತೇ ವನತುಚ್ಛತಾಽತ್ರ ತು ದೇವ .. (ಶಿವಶಿವ) 7

ಪಂಚರತ್ನ ಕವೀಶ್ವರೇಣ ಸುನಿರ್ಮಿತಂ ಸುನಯೇನ .

ಗೇಯಮಭ್ಯಸನೀಯಮೇವ ಮುಮುಕ್ಷುಭಿಃ ಪ್ರಣಯೇನ .. 8

ಶಿವಶಿವ ಶಿವೇತರತಯಾ ಕಥಮಿದಂ ಕಲಯೇಹಂ .

ಶಿವಶಿವ ಶಿವೇತರತಯಾ ..

ಗಂಗಾತಟಾಂತವಿಪಿನವಟಮೂಲನಿವಾಸಿನಂ .

ಧ್ಯಾನೇ ನರಹಿತಂ ಶಂಭುಮಾಹ ಗೌರೀ ದಶಾಂ ಸಖೀ ..

.. 8.ಸೌರಾಷ್ಟ್ರರಾಗೇಣ ಗೀಯತೇ ..

ಮಂಡನಮನುತನುನಂದತಿ ನ ಸಖೀ ಗಣಯತಿ ವಿಧುಮಪಿ ಭಾನುಂ .

ನಿಂದತಿ ಕಮಲಂ ಚಂದನಮಪಿ ಸಾ ಪಶ್ಯತಿ ಖದಿರಕೃಶಾನುಂ ..

ವಿರಹಕೃಶಾ ಭವದೀಯಾ ಭವ ವಿರಹಕೃಶಾ ಭವ ದೀಯಾ .

ಮಾನದಮದನಜತಾಪಭಿಯಾದಿವ ತಾವಕಪದಗಮನೀಯಾ !! 1

ವಿರಹದವಾನಲ ಕವಲಿತಮಾನಸಮಧ್ಯಗತಂ ಮಮ ಕಾಂತಂ .

ಮೋಚಯ ಕಥಮಪಿಮಾಮಿತಿ ಕಥಯತಿ ಸೈಷಾಲಪತಿ ನಿತಾಂತಂ .. (ವಿರಹ) 2

ನವನಲಿನೀದಲ ವಿರಚಿತ ಶಯನಂ ಹಿಮಜಲಸಿಕ್ತ ಸಕಾಶಂ .

ವಿಲುಲಿತಮನಸಾ ತನುತೇ ವಪುಷಾ ಭಸ್ಮೀಭೂತಪಲಾಶಂ .. (ವಿರಹ) 3

ಮಲಯಜಪವನಂ ಕಲಯತಿ ಗಿರಿಜಾ ವಿಸರನ್ಮುರ್ಮುರಜಾಲಂ .

ವಪುರತಿಭರಮಿವ ವಹತಿ ಸತಾಪಂ ವಿದಲಿತ ಮೌಕ್ತಿಕಮಾಲಂ .. (ವಿರಹ) 4

ಅಂಜನಕಲುಷಿತ ನಯನಜಲಂ ಬಹು ಮುಂಚತಿ ಮುಹುರುರುತಾಪಂ .

ಕುಚಕಲಶೋಪರಿ ನಿಪತಿತ ಮಾಸ್ರಂಪದಮುಪಯಾತಿ ದುರಾಪಂ .. (ವಿರಹ) 5

ಅತಿಮದನಾಕೃತಿ ವಪುರಪರಂ ತವ ಭಾವನಯೈವ ನಿಕಾಮಂ .

ಧುರಿ ಪರಿಕಲ್ಪ್ಯ ಸದಾತನಪೂಜಾಂ ಕುರತೇ ಸಾಕಿಲ ಕಮಂ .. (ವಿರಹ) 6

ಮಂಗಲದಾಯಾಂ ಮನಸಿಜಜನಿತಂ ಕ್ಷಿಪ್ರಮಪಾಕುರು ಖೇದಂ .

ಕುಸುಮವಿತಾನಿತ ಶಯನತಲೋಪರಿ ಜನಯನ್ ಬಹುರತಿಭೇದಂ .. (ವಿರಹ) 7

ದಾರಿದ್ರ್ಯಾ ನಲಜನಿತಭಯಂ ಭುವಿ ಪುಂಸಾಂ ಯದಿ ಶಮನೀಯಂ .

ಪಂಚರತ್ನ ಕವಿಫಣಿತಮಿದಂ ಭವ ಭಕ್ತಧನಂ ಪಠನೀಯಂ .. 8

ವಿರಹಕೃಶಾ ಭವದೀಯಾ ಭವವಿರಹ ಕೃಶಾಭವದೀಯಾ .

ಮಾನದ ಮದನಜ ತಾಪಭಯಾದಿವ ತಾವಕಪದಗಮನೀಯಾ ..

.. 9.ದೇಶಾಕ್ಷಿರಾಗೇಣ ಗೀಯತೇ ..

ಜನನೀಹೃದಯಂ ಜ್ಞಾತ್ವಾ ಚಿಂತಯಾನಮಿವಸ್ಥಿತಂ .

ಧೈರ್ಯಮಾಲಂ ಸಾ ಗೌರೀ ಶಂಕರಂ ಸಮಭಾಷತ ..

ಅಪನಯವಿಷಧರಮಣಿಮಯಹಾರಂ .

ಜೀವಯ ಕಥಮಪಿಮಾರಿತಮಾರಂ .

ಕಿಂ ತಯಾ ತವ ಶಂಕರ ಚಿಂತಯಾ .. 1

ತ್ಯಜ ಕನಕಾಹ್ವಯ ಕುಸುಮ ವಿತಾನಂ .

ವಿವಿಧ್ನ್ಮಾದನಪಿತ್ತನಿದಾನಂ . (ಕಿಂ ತಯಾ) 2
ಪರಿಹರಭಿಕ್ಷಾಟನಮತಿಘೋರಂ .

ಗೌರವಲಜ್ಜಾಂ ಬಹುಮತಿ ಘೋರಂ .. (ಕಿಂ ತಯಾ) 3
ರುಧಿರಚಷಕಕೃತನಾರಕಪಾಲಂ .

ವಿಸೃಜ ದಹನಮಯಮಾಯಸಫಾಲಂ .. (ಕಿಂ ತಯಾ) 4
ಕರಟಿತ್ವಂಙಮಯಗಜಪರಿ ಧಾನಂ .

ಮುಚ ವಿಲೋಪಯ ದಿಕ್ ಪರಿಧಾನಂ .. (ಕಿಂ ತಯಾ) 5
ಅಸ್ಥಿ ಸೃಕ್ಪರಿಕರ್ಮಿತ ಫಾಲಂ .

ಸಮ್ಮೃಜ್ಯೋನ್ನಯ ಶಶಧರಬಾಲಂ .. (ಕಿಂ ತಯಾ) 6
ಭಜಸಿಯದೀಶ ಶುಭಪ್ರದರೂಪಂ .

ಫಲತಿ ಮನೋರಥತರುರನುರೂಪಂ .. (ಕಿಂ ತಯಾ) 7
ಪಂಚರತ್ನಕವಿವರಮುಖಜಾತಂ .

ಗಿರಿಜಾಗೀತಾಮೃತಮವದಾತಂ .. 8

ಕಿಂ ತಯಾ ತವ ಶಂಕರ ಚಿಂತಯಾ ..

.. 10. ಶ್ರೀ ರಾಗೇಣ ಗೀಯತೇ ..

ಸಂಸಾರ ಸಾಗರೇ ಮನ್ನಾನ್ಪ್ರಾಕೃತಾನ್ ಬಿಬುಧಾನಪಿ .

ಸಮೀಕ್ಷ್ಯ ಕಾರುಣ್ಯವಾನ್ಮುನಿಃ ಕಶ್ಚಿದಭಾಷತ ..

ಕುಸುಮವಿತಾನೇ ಕನಕವಿಮಾನೇ ಜಗದವನಾಯ ವಸಂತಂ .

ವಿರಚಿತವೇಷಂ ತನುಜಿತಶೇಷಂ ಜನತಾ ಭಜತ ಭವಂತಂ .. 1

ಶಿವಶೈಲೇಶೋ ಧೃತಭುಜಗೇಶೋ ಧರ್ನತಾಟವನವಾಸೀ .

ಅಮರತಟಿನ್ಯಾ ಅನುಜಭವಾನ್ಯಾ ದೇವ್ಯಾ ವಸತಿ ವಿಲಾಸೀ ..

ಶಿವಶೈಲೇಶೋ ಧೃತಭುಜಗೇಶೋ ..

ಬಹುಮತಮದನೇ ವಿಹರತಿ ಸದನೇ ಜನಯನ್ಪರಿಜನಮೋದಂ .

ಅಪಗತಖೇದಂ ಮುಖರಿತವೇದಂ ಪಶ್ಯತ ವಿವಿಧ ವಿನೋದಂ .. (ಶಿವಶೈಲೇ) 2
ಅವಿರತತಾನಂ ಸಮುದಿತಗಾನಂ ಪಶ್ಯತಿ ನೃತ್ತಮುದಾರಂ .

ಪ್ರಣಮತಮುದಿತಂ ಗಣಯತಿ ಸಹಿತಂ ಪ್ರಶಮಿತಚಿತ್ತವಿಕಾರಂ .. (ಶಿವಶೈಲೇ) 3
ಬಹುಮಣಿಮಾಯಾಂ ಕನಕಸಭಾಯಾಂ ನಟನಂ ಕಲಯತಿ ಸಾಯಂ .

ಧರಣೀ ವಿಬುಧಾ ಮುದಿತಾ ಬಹುಧಾ ಧ್ಯಾಯತ ಚಿನ್ಮಯಕಾಯಂ .. (ಶಿವಶೈಲೇ) 4
ನಿಬಿಡಿತಕೀರೇ ಘಟನಾತೀರೇ ಸಾಂದ್ರತರಾಖಿಲಸಾರೇ .

ಪಾಲಿತಮೋದಂ ಬಾಣವಿನೋದಂ ಪಶ್ಯನ್ ಹೃಷ್ಯತಿ ಕಾಲೇ .. (ಶಿವಶೈಲೇ) 5
ಮಂಜುಲಗಾನೇ ಮಂಗಲಯಾನೇ ಮದಯತಿಮನುಜ ಸಮಾಜಂ .

ದಲಯತಿ ತೋದಂ ಜನಯತಿಮೋದಂ ಭಜನೀಯಾಕೃತಿಭಾಜಂ .. (ಶಿವಶೈಲೇ) 6
ಅನುದಿತತಪನೇ ಮೃದುತರಪವನೇ ಧಾಮ ನಿವಸತಿ ಸಲೀಲಂ .

ಅವಿದಿತಪಾದಂ ಪ್ರತಿಹತವಾದಂ ಭಾವಯ ತಾದೃಶ ಶೀಲಂ .. (ಶಿವಶೈಲೇ) 7
ಪ್ರಕಟಿತಸೇವಂ ಪ್ರಮುದಿತದೇವಂ ಪಂಚರತ್ನ ಕವಿಗೀತಂ .

ಪಾತಕ ಭೀತೈರ್ಭಾವವಿಶುಧ್ಯೈ ಪಠನೀಯಂ ಭವಗೀತಂ .. 8

ಶಿವಶೈಲೇಶೋ ಧೃತಭುಜಗೇಶೋ ಧಟನಾತಟವನವಾಸೀ .

ಅಮರತಟಿನ್ಯಾ ಅನುಜಭವಾನ್ಯಾ ದೇವ್ಯಾ ವಸತಿ ವಿಲಾಸೀ ..

ಶಿವಶೈಲೇಶೋ ಧೃತಭುಜಗೇಶೋ .. 1

.. 11.ಮಲಹರಿರಾಗೇಣ ಗೀಯತೇ ..

ಸ್ವಾಧೀನಪತಿಕಾ ಸಾಧ್ವೀ ಧೀರಾ ರಹಸಿ ಲಾಲಿತಾ .

ಪರಿಷ್ಕೃತಂ ದ್ರಷ್ಟುಕಾಮಾ ಪಾರ್ವತೀ ಪತಿಮಬ್ರವೀತ್ ..

ಕಲಯಮೃದಲದಲದಾಮ ಪರಿಷ್ಕೃತ ನಿಟಿಲತಲೋಪರಿಭಾಗಂ
ಶಶಧರ ಶಕಲ ಸಮುಜ್ವಲದುದ್ಘಣ ಮಣಿಮಕುಟೋದಿತರಾಗಂ
ಪಾಹಿ ಮಾನದ ಸೋಮಶೇಖರ ಮಾ ಭಜ ಭೂಷಣ ದೋಷಂ .

ಯಾನಿ ವಿಭೂಷಣ ಭಾವಗತಾನ್ಯಪಿ ಪರಿಹರ ತಾನಿ ಸತೋಷಂ .. 1

ಉಜ್ವಲ ನವನವ ಮಣಿಗಣ ವಿಲಸಿತ ಕುಂಡಲ ಮಂಡಿತಗಂಡಂ

ತವಮುಖಮಮಲಂ ವಿಲಸಿತನಯನಂ ನವಮಿವ ಚಂದ್ರಮಖಂಡಂ ..

(ಪಾಹಿಮಾ)2
ಕಂಬು ಸಹೋದರ ಕಂಠ ಸಮುಜ್ವಲ ಕಾಂಚನಮಯ ಸರಜಾಲಂ .

ವಿಲುಠತು ನಾಭೇರುಪರಿಮನೋಭವ ಡೋಲೇವೋಚಿತಕಾಲಂ .. (ಪಾಹಿಮಾ) 3
ಉಡುಗಣ ಪರಿವೃತ ಹಿಮಕರ ಬಿಂಬಮಿವೋಪರಿ ವಿನಿಹಿತನೀಲಂ .

ವಿಲಸತು ಜಠರೇ ತವಮಣಿಪತಗಂ ಮದನತುರಂಗಗಮಕೀಲಂ .. (ಪಾಹಿಮಾ) 4
ಬಹುಲತರಲತರಹಾರಲತಾಹೃದಿ ತಾರಾವಲಿರಿವ ಕೇಶೇ .

ಭುಜಯುಗಲೋಪರಿ ಕನಕಮಯೇ ತವ ಕೇಯೂರೇ ಜ್ವಲಿತಾಶೇ .. (ಪಾಹಿಮಾ)5
ಕಟಿತಟ ಸುಘಟಿತ ಸಾರಸನಾವೃತಕಮನೀಯಾಂಬರವೀತಂ .

ವಿರಚಯ ಪದಕಮಲೋಪರಿ ಹಂಸಕಮಂಜುಲಶಿಂಜಿತಗೀತಂ .. (ಪಾಹಿಮಾ)6
ಮರತಕಮಣಿಶಕಲಾಂಚಿತ ಕಂಕಣ ಧಲಧಲರೋಚಿರೂದಾರಂ .

ವಿರಚಯ ಕರಕಮಲದ್ವಯಮಪಿ ತೇ ಭಕ್ತಜನಾಭಯಪಾರಂ .. (ಪಾಹಿಮಾ)7
ಪಂಚರತ್ನಕವಿಚಿತ್ತವಿಕಾಸಜರೂದ್ರಾಣೀಪತಿವೇಷಂ .

ಕರಗತ ಬದರೀಫಲಮಿವ ಸುಕೃತಂ ಚಿಂತಯತಾಮವಿಶೇಷಂ .. 8

ಪಾಹಿ ಮಾನದ ಸೋಮಶೇಖರ ಮಾ ಭಜ ಭೂಷಣದೋಷಂ .

ಯಾನಿ ವಿಭೂಷಣ ಭಾವಗತಾನ್ಯಪಿ ಪರಿಹರ ತಾನಿ ಸತೋಷಂ ..

.. 12. ಶಂಕರಾಭರಣ ರಾಗೇಣ ಗೀಯತೇ ..

ಯೋಗಮಾಸ್ಥಾಯ ತಿಷ್ಟಂತಂ ಶಂಕರಂ ಲೋಕಶಂಕರಂ .

ಪ್ರಾಪ್ಯ ಗೌರೀ ಸಖೀ ಪ್ರಾಹ ತದವಸ್ಥಾಮಿಮಾಂ ಕ್ರಮಾತ್ ..

ಧ್ಯಾಯತಿ ಸೀದತಿ ವಿಲಪತಿ ವಿತತಂ .

ಗಾಯತಿ ತವ ಗುಣಗಣಮಪಿ ಸತತಂ ..

ದೇವಗೃಹೇ ಮುಹ್ಯತಿ ಗೌರೀ ತಾಪಮಿತಾ .. 1

ಮುಂಚತಿ ನಯನಜಲೇ ಮುಹುಃ ವಿಮಲಂ .

ಸಿಂಚತಿ ಮುಹುರುರು ಕಂಚುಕಪಟಲಂ .. (ದೇವ) 2

ನಾಲೀಕಂ ನ ತು ಪಶ್ಯತಿ ಬಾಲಾ
ನಾಲೀರಪಿ ಸಾ ದೃಷ್ಟರಸಾಲಾ .. (ದೇವ) 3

ಭೂತಾವೇಶವಶೇನ ನಿಷಣ್ಣಾ .
ಯದನಧವಿಲಿಖಿತಕುರತಿವಿಷಣ್ಣಾ .. (ದೇವ) 4

ಕ್ರೀಡಾವ್ಯಾಜವಿಮುಕ್ತಾಹಾರಾನ್ .

ತುಲನಾಪರಿಹತ ಮುಕ್ತಾಹಾರಾ .. (ದೇವ) 5

ಆತಪತಾಪಿತತನುಮತಿಶೇತೇ .

ತುಹಿನ ಶಿಲಾಮಯಫಲಕೇ ಸೇತೇ .. (ದೇವ) 6

ರೋದಿತಿ ಲೀಲಾ ಕಲಹವಿಲಾಪಾ .

ಛಾದಿತಮದನವಿಲಾಸಜತಾಪಾ .. (ದೇವ) 7

ಪಂಚರತ್ನಕವಿಕಲ್ಪಿತಗೀತಂ .

ಸೋಮಶೇಖರಮುದೇಸ್ತು ಸುಗೀತಂ .. 8

ದೇವ ಗೃಹೇ ಶಂಭೋ ದೇವ ಗೃಹೇ .

ಮುಹ್ಯತಿ ಗೌರೀ ತಾಪಮಿತಾ ..

.. 13.ಆಹರಿರಾಗೇಣ ಗೀಯತೇ ..

ಶಿವಾನುರಾಗಜನಿತ ಸಂತಾಪಂ ಗೋಪ್ತುಮಕ್ಷಮಾ .

ವಿಜನೇ ಮಾನಸೀಚಿಂತಾಮಾಹ ಗೌರೀಮನೋರಥಂ ..

ಆತಪಮಿಷೇಣಯದಿ ತಾಪಕರಗೋಪನಂ .

ಶೀತೋಪಚಾರಕೃತಿಜನಿತಮತಿಕೋಪನಂ .

ಕೇನ ವಾ ಗೋಪಯೇಯಂ ತಮಿಹಮನೋರಥ ಚಿಂತಯೇಯಂ .. 1

ಹಿಮಸಲಿಲಸೇಕೋಽಪಿ ಮಮ ತಪನಸಾಧನಂ .

ಮಲಯಜರಸಸ್ನಪನಮಪಿಮಾನಬಾಧನಂ .. (ಕೇನ ವಾ) 2
ವ್ಯಜನಪವನೋಽಪಿ ಮಮಮದನತುರಗಾಯತೇ .

ಕುಸುಮಮಯಶಯನಮಪಿ ದಹನಶಕಲಾಯತೇ .. (ಕೇನ ವಾ) 3
ಹಾರಲತಿಕಾ ವಪುಷಿ ಮಾರಪಾಶಾಯತೇ .

ಶೀತಕಿರಣೋಮಿಮಮ ತಾಪಕಿರಣಾಯತೇ .. (ಕೇನ ವಾ) 4
ನಾಲೀಕದಲ ಕಲಿತಕಂಜುಲೀಧಾರಣಂ .

ಆಲಿಕರಜಃ ಪಟವದಾತ್ತತನುದಾರಣಂ .. (ಕೇನ ವಾ) 5
ಕರ್ಪೂರಮಿಶ್ರಜಂಬಲಜಲಾಧಿಕಂ .

ಪಶ್ಯಾಮಿ ಪಾನೀಯಮಪಿ ತದ್ಧದಾಧಿಕಂ .. (ಕೇನ ವಾ) 6
ಶಯನಮತಿಶಂಕಾಂ ಹಿ ಜನಯತಿ ಹಿಮಾಚಲೇ .

ವಲನಮಪಿ ನೀಹಾರಶೀತೇ ಶಿಲಾತಲೇ .. (ಕೇನ ವಾ) 7
ಪಂಚರತ್ನಾದಿಕವಿಜಾಲ್ಪಿತರಸಾಯನಂ .

ಪರಮಶಿವ ಸಾಯುಜ್ಯಗಮನ ಸುಗಮಾಯನಂ .. 8

ಕೇನ ವಾಗೋಪಯೇಯಂ ತಮಿಹಮನೋರಥ ಚಿಂತಯೇದಂ ..

.. 14.ಮುಖಾರಿರಾಗೇಣ ಗೀಯತೇ ..

ಕಥಮಪಿ ರತಿಗೇಹಂ ಪ್ರಾಪಯಂತೀ ಮೃಗಾಕ್ಷೀ
ಸರಸವಚನಬಾಷ್ಪಾ ಸಾದರಂ ಭಾಷಮಾಣಾಂ .

ಅಪಿ ಸಪದಿ ವಿದಿತ್ವಾ ಜಾತಕಾಮಾನಿರೇಕಾ
ಸವಿಧಸಹಚರೀ ಸ್ವಾಂ ಭಾಷಮಾಣೇತಿಯಾತಾ ..

ಬಹುಮತಮದನೇ ಹಿಮಗಿರಿಸದನೇ ಸಂಭೃತರತಿಸಾಧನೇ .

ಕದಮಪಿ ಸವಿಧಂ ಗತಯಾ ವಿವಿಧಂ ಕಲ್ಪಿತಕನಕಾಸನೇ .

ರುಚಿರೇ ಗಂಗಾತಟವಿಪಿನೇ ವಿಹರತಿ ಪುರಾರಿರೂಮಯಾ .. 1

ಶಿಶಿರಸಮೀರ ನಿಬಿಡಪಟೀರೇ ಚಂಪಕಸುಮನೋಹರೇ .

ಅವಿರತತಾನಂ ಪ್ರಬಲಿತಗಾನಂ ರಸದಲಿಸುಮನೋಭರೇ .. (ರೂಚಿರೇ) 2
ಸುರಭಿಲಸಲಿಲೇ ವಿಕಸತ ಕಮಲೇ ವೇತಸಗಹನಾಂತರೇ .

ಅವಿದಿತಭೇದಂ ಗತರತಿಖೇದಂ ಕಲ್ಪಿತಕುಮುದಾಕರೇ .. (ರೂಚಿರೇ) 3
ಪ್ರಕಟಿತಕಾಯೇ ಪರಿಚಿತಮಾಯೇ ಸಂಗತಭವನೋದರೇ .

ಪಾಲಿತಗಾತ್ರಂ ಮೀಲಿತನೇತ್ರಂ ವಿಗಲತಿ ಕಲಹಾದರೇ .. (ರೂಚಿರೇ) 4
ನಿಬಿಡಿತಕೀರೇ ಜಲನಿಧಿತೀರೇ ಕಲ್ಪಕಸುರಭೀಕೃತೇ .

ಪರಿಚಿತಖೇಲಂ ಪ್ರಭುರತಿವೇಲಂ ಸಾರಸಮುಖರೀಕೃತೇ .. (ರೂಚಿರೇ) 5
ವಿಲುಕಿತಚಿಕುರೇ ಕರಧೃತಮುಕುರೇ ಮಂಗಲವನಿತಾಜನೇ .

ಅಪಗತಕುಹನಂ ಕಚಭರನಹನಂ ಕಲಯನ್ಕಮಲಾನನೇ .. (ರುಚಿರೇ) 6
ಗತಿಜಿತಹಂಸೇ ಕಲಿತವತಂಸೇ ಸಂಗಮಸಮಯೋದರೇ .

ರತಮಪರಿಮಿತಂ ತನ್ವತಿಮಹಿತಂ ಕಿಮಿಹ ಸಪದಿ ಗಮ್ಯತೇ .. (ರೂಚಿರೇ) 7
ಶಂಕರಪಾದೇ ಶಮಿತವಿವಾದೇ ಪಂಚರತ್ನಶೋಭಿತೇ .

ವಿಲಸತು ಸದಯಂ ಬುಧಜನಹೃದಯಂ ಪಂಕಜಭವಪೂಜಿತೇ .. 8

ರುಚಿರೇ ಗಂಗಾತಟವಿಪಿನೇ ವಿಹರತಿ ಪುರಾರಿರೂಮಯಾ ..

.. 15.ವರಾಳಿರಾಗೇಣ ಗೀಯತೇ ..

ಆಗಲಂಕರಲಾಕ್ರಾಂತಮಾಕಲ್ಪಿತಭುಜಂಗಮಂ .

ಗೋಕರ್ಣೋಶಂ ಗತಾ ಪ್ರಾಹ ವೃಹದಮ್ವಾದಶಾಂ ಸಖೀ ..

ಗರಲಮಲಿನಗಲಜನಿತಭಯೇನ ವಿ
ಸರತಿಯಾವಿಷವಚನ ನಯೇನ
ತಾಮವ ಗೋಕರ್ಣೇಶ್ವರಹರತಾಭವಗೋಕರ್ಣೇಶ್ವರ .. 1

ಭುಜಗವಲಯಯುತ ಭುಜಯುಗಲೇನ

ಜನಿತಭಯಾ ವಿನಿತಗರಲೇನ .. (ತಾಮವ) 2

ಮಲಯಪವನಮಿಷತುಷದಹನೇನ .

ವ್ಯಸನಮಿತಾ ತವ ಮುಖಪವನೇನ !! (ತಾಮವ) 3

ಪಿಕಶುಕಮುಖರವಕಲರಣಿತೇನ .

ಲುಲಿತಮನಾಧುರಿಹಿತಫಾಣಿತೇನ .. (ತಾಮವ) 4

ಮನಸಿಜಶರತತಿಕೃತದಲನೇನ .

ವ್ಯಾಥಿತತರಹೃದಿರಸಮಿಲನೇನ .. (ತಾಮವ) 5

ಸುರಭಿಲಮಲಯಜರಸತಪನೇನ .

ವ್ಯಾಥಿತತರಾತಪರಿಪುಲಪನೇನ .. (ತಾಮವ) 6

ಅನಲಶಕಲಸಮದಲಶಯನೇ .

ನ ವಿತಥತಮಾ ನಿಶಿ ಶಶಿನಯನೇನ .. (ತಾಮವ) 7

ಅವಿರಲಬಹುವಿಧಹಿತಕಥಿತೇನ
ಜನಿತ ಸುಖಾ ಭವ ತವ ವಿಹತೇನ .

ಪ್ರಣಮತ ಭವಮಿಹ ಶಿವಚರಿತೇನ
ಬೃಹದಂಬಾಸುತವಿಬುಧಕೃತೇನ .. 8

ಪಂಚರತ್ನಾದಿಮಕವಿರಚಿತೇನ
ಗೋಕರ್ಣೇಶ್ವರಗುಣಚರಿತೇನ ..

ತಾಮವ ಗೋಕರ್ಣೇಶ್ವರಹರ ತಾಮವ ಗೋಕರ್ಣೇಶ್ವರ ..

.. 16.ದೇಶರಾಟಿರಾಗೇಣ ಗೀಯತೇ ..

ಕಾಮಾರಿಣಾ ಭಗವತಾ ಪ್ರೇಷಿತಾ ಚಂದ್ರಮೌಲಿನಾ .

ಮಾನೇನ ಚಿರಂ ಸಾ ಗೌರೀ ಜಗೌ ಹರದಶಾಂ ಸಖೀಂ ..

ಗಲಿತ ಮಣಿಮಯಮಾಲೋ ಮದನಮನುಸಂಧಾಯ .

ಕಲಿತಜಲಜಶಕಲೋ ವಿರಹ ದಮನಶಮನಾಯ ..

ತವ ವಿಗಮೇ ಪುರವೈರೀ ಬತ ಸೀದತಿ ಬಾಲೇ ..

ವಲತಿ ಜಲದಸಮೀರೇ ಮದನದಹನಭವಾಯ .

ದಹತಿ ಶಶಿಕರನಿಕರೇ ಸ್ವಸಖೀವಿಜಯಕರಣಾಯ .. (ತವ) 1

ಪತತಿ ಸವಿಧಯತೀರೇ ಭಜಗನಿಲಶಿಮನಾಯ .

ಗಲತಿಯಶಿರಸಮೀರೇ ಕುಸುಮವಿಶಿಖವಿಶಿಖಾಯ .. (ತವ) 2

ರಸತಿ ವಿಪಿನಮಯೂರೇ ವಿರಹಿಜನವಿಮೋಹಾಯ .

ನದತಿ ಜಲಧರ ವಿವರೇ ಮದನೋಜ್ಜೀವನಾಯ .. (ತವ) 3

ಮಿಲತಿಮದನ ಸಹಾಯೇ ಕಥಿತೇ ಸಂಪ್ರತಿ ತೇನ !

ಸಪದಿ ಮನಸಿಜವಿಜಯೇ ಪಂಚರತ್ನವಿಬುಧೇನ ..

ತವ ವಿಗಮೇ ಪುರವೈರಿ ಬತ ಸೀದತಿ ಬಾಲೇ .

.. 17. ಕೇದಾರಗೌಳರಾಗೇಣ ಗೀಯತೇ ..

ವಿಹರತಿ ಪುರರಿಪುರಿಹಮದನವನೇ .

ಕಿಮಿತಿ ವಿಷೀದತಿ ಸಖಿ ವದ ಭವನೇ .

ಶಂಕರೇ ಕುರು ಸಖಿ ಭಾವಮುಮೇ .. 1

ಅನುದಿನಮನುಸರರಹಸಿ ವಸಂತಂ .

ತವ ಮುಖಕಮಲಮಧೂನಿ ಪಿಬಂತಂ .. (ಶಂಕರೇ) 2
ಶಶಧರಲೇಖಾಲಂಕೃತಮಕುಟಂ .

ನಿಜತನುಶೋಭಾರಜಿತನಿಕಟಂ .. (ಶಂಕರೇಂ) 3
ವಿಕಸಿತಸರಸಿಜಸುಂದರ ವದನಂ .

ರತಿಮಕರಧ್ವಜಮಂಗಲಸದನಂ .. (ಶಂಕರೇ) 4
ಯೇನ ಹಿತಾಮೃತಸಿತಂ ತ್ಯಜ ವಿಫಲಂ .

ಇಹ ಸಖಿಮಾ ಕುರು ಯೌವನಮಫಲಂ .. (ಶಂಕರೇ) 5
ಲಜ್ಜಾಮಾನೌ ಕಥಮಪಿ ವಾರಯ .

ಮೇನಾ ಮಾನಸರಥಮಪಿ ಪೂರಯ .. (ಶಂಕರೇ) 6
ಭುಂಕ್ಷ್ವ ತಪಃ ಫಲಮಧುನೋಪನತಂ .

ಮಂಗಲಭಾಜನವಪುಷಾವನತಂ .. (ಶಂಕ)7
ಪಂಚರತ್ನಕವಿಭಾಷಿತಗಾನಂ .

ಪಾರ್ವತೀಪತಿ ಮುದೇ ರಸಪಾನಂ .. 8

ಶಂಕರೇ ಕುರು ಸಖಿ ಭಾವಮುಮೇ ..

.. 18.ಮುಖಾರಿರಾಗೇಣ ಗೀಯತೇ ..

ಮಾನೇನ ವಿರಹಂ ಪ್ರಾಪ್ಯ ಕೋಪೇನ ಕಲುಷೀಕೃತಾಂ .

ಗಿರಿಜಾಮುಚಿತೈರ್ವಾಕ್ಯೈರ್ಮಾನಯನ್ಪ್ರಾಹ ಶಂಕರಃ ..
ನಯನನಲಿನೇನಯದಿ ಪಶ್ಯಸಿ ಜನಪ್ರಿಯೇ ವ್ಯಪನಯತು ದುರಿತಮತಿದೂರಂ .

ಕನಕಮಯಮಂದಿರೇ ಕಮಲದಲಸುಂದರೇ ಸ ತು ಪಿಬತು ವಿಷಯಸುಖಪೂರಂ
..

ವಾಮಲೀಲೇ ಶಿವೇ ವಾಮಲೀಲೇ ತ್ಯಜ ಸುಹೃದಿ ರೋಷಮಪದೋಷಂ .

gItashankaram.pdf 13



ಗೀತಶಂಕರಂ

ವಿಷಮಶರಪಾತಕೀ ವಿದಲಯತಿಮಾನಸಂ ಕಾಮಮಯಿಪೂರಯ ಸತೋಷಂ ..

1

ಖೇದಯಸಿಮಾನಕರಣೇನಯದಿಮಾಮಯೇ ತಾವಕಸುಖಾಯ ಪತನೀಯಂ .

ವಿರಹವಿಷಮರಮರಸ್ತ್ವಮಿಯಮಬಲಾಜನಸ್ತದಿದಮನುಚಿಂತ್ಯ ಕರಣೀಯಂ ..

(ವಾಮ) 2

ಶ್ರಮಜಲಧಿಸಾಧನಂ ರತಿವಿರಹಕಾರಣಂ ಪರಿಹರ ಮುಧಾ ಮನಸಿ ಮಾನಂ .

ಯದಿ ವದಸಿ ಕೇವಲಂ ಮಮ ಹೃದಯಮೋಹನಂ ಪ್ರಭವಾಮಿ ತವ
ಸುಖನಿದಾನಂ ..(ವಾಮ) 3

ಮುಖಕಮಲಮಂಡನಂ ತನುಜಡಿಮಖಂಡನಂ ಶಿಶಿರಸಮಯೋದಯಸ್ವೇದಂ .

ಖದಿರರಸಸಾದಿತಂ ಕರ್ಪೂರಭಾವಿತಂ ತಾಂಬೂಲಮಾದ್ರಿಯಸ್ವೇದಂ .. (ವಾಮ) 4

ಅಪಿ ಜಘನ ಮಂಡಲಂ ಮಣಿ ರಶನಯಾಚಿತಂ ವಿರಚಯ ನಿನಾದರಮಣೀಯಂ
.

ಕುಡ್ಮಲಾಂತರೇ ನವರತ್ನಮಾಲಿಕಾ ರೋಚಯತು ಕಾಂತಿಕಮನೀಯಂ .. (ವಾಮ) 5

ಉರಸಿಮಮ ವಾಸಿನೀ ಶಿತಿ ನಲಿನಭಾಸುರೇ ಶೋಭಯಾ ಮಮಖಿಲಶರೀರಂ .

ಪದಕಮಲಯೋರುಪರಿ ಮಂಜೀರಸಿಂಜಿತಂ ಶ್ರುತಿಪದಂ ಕಲಯ ಮಮ ಧೀರಂ ..

(ವಾಮ) 6

ಅಯಿಜಧನಮಂಡಲಂ ಮಣಿರಶನಯಾಚಿತಂ ವಿರಚಯ ನಿನಾದರಮಣೀಯಂ .

ಕುಚಘನಾಂತರೇ ನವರತ್ನಮಾಲಿಕಾ ರೋಚಯತು ಕಾಂತಿಕಮನೀಯಂ .. (ವಾಮ)

7

ನಹಿ ಕಲಹಕಾಲೋಯಮಬಲೇ ರತಿ ಪ್ರಿಯೇ ಮಾ ಕೃಥಾ ವಿತಥಮಿಹ ಕಾಲಂ .

ಕಮಲದಲ ನಿರ್ಮಿತಂ ಕಾಮುಕ ಮನೋಹರಂ ಶಯನಮವಲೋಕಯ ವಿಶಾಲಂ
.

ಹರಮುಖಸಮೀರಿತಂ ಹಿಮಗಿರಿ ಸುತಾಹಿತಂ ಪಂಚರತ್ನಾದಿಕವಿಗೀತಂ
ರತಿಕಲಹ ಭಂಜನಂ ಶ್ರುತಿ ಶಿಖರ ಬಂಧುರಂ ಶ್ರೋತವ್ಯಮೇತದವಿಗೀತಂ .. 8

ವಾಮಲೀಲೇ ಶಿವೇ ವಾಮಲೀಲೇ ತ್ಯಜ ಸುಹೃದಿರೋಷಮಪದೋಷಂ
ವಿಷಮಶರಪಾತಕೀ ವಿದಲಯಚಿಮಾನಸಂ ಕಾಮಯಾಯಿಪೂರಯ ಸತೋಷಂ
..

.. 19.ಸಾರಂಗಭೈರವೀ ರಾಗೇಣ ಗೀಯತೇ ..

ಭರ್ತುಸ್ಸಮಾರಾಧನಮಂತರೇಣ ಭಾವೋ ನಹಿ ಸ್ಯಾದಿತಿ ನಿಶ್ಚಯೇಪಿ .

ಸಂಜಾತಮಂದಾಕ್ಷತಯಾ ವಿಹಸ್ತಾಂ ತಾಂ ಬೋಧಯಾಮಾಸ ಸಖೀ ಕ್ರಮೇಣ ..

ಅನುದಿನಮರೂಣ ಕರಾಂಕುರಜೃಂಭಿತ ಕುಸುಮಶರಾಸನ ಬಾಣಂ .

ಆಹಾರ ಪೂಜಯ ಹರಪದಮಿಚಿರಾದವಿದಿತತರಪರಿಮಾಣಂ ..

ಸ್ನಿಗ್ಧೇ ಪುರಮಥನಂ ಪರಿವೃಢಮನುನಯ ಬಾಲೇ .. 1

ಪಂಕಜಭವನವ ಪಂಕಜಲೋಚನ ಭಾವನಯಾಪಿ ದುರಾಪಂ .

ಶಂಕರಚರಣಜುಷಾಮಪಿ ವಿದುಷಾಂ ಪರಿಹತಮಾನಸತಾಪಂ .. (ಸ್ನಿಗ್ಧೇ) 2
ಶೋಭನಪೂರ್ವಕಗೋಮಯಗೋಮುಖ ರಂಗಲತಾಭಿರುಪೇತಂ .

ಕುರು ಕಲ್ಯಾಣ ನಿದಾನಮಿಹಾಶ್ರಮಸಮ್ಮಾಮೋದೇನ ಸಮೇತಂ .. (ಸ್ನಿಗ್ಧೇ) 3
ಚೇಲಾಜಿನಕುಶಕಲ್ಪಿತ ಮಾಸನಮಾಸ್ತೀರ್ಯೋದಕ ಪಾತ್ರಂ .

ಆನೀಯಾಂತಿಕ ಮಧಿವಸ ಶಂಭೋರಾನಂಭ್ಯಾನತ ಗಾತ್ರಂ . (ಸ್ನಿಗ್ಧೇ) 4
ಕುಂಕುಮಚಂದನಧನಸಾರೇಕ್ಷುರಸಾದಿರಸಾಯನಜಾತಂ .

ಸಂಪಾದ್ಯೋನ್ನತ ವೇದಿತಲೋಪರಿ ಹರಮಾರಾಧಯ ಭಾತಂ .. (ಸ್ನಿಗ್ಧೇ)5
ಮೋಚಾಕೇರರಸಾಲಕಪಿತ್ಥಫಲಾದಿ ನಿವೇದಯ ಕಾಮಂ .

ದೀಪಾಧನ ತೋಷಿತ ಮಯಿ ಕುರು ಪಶ್ಚಾದ್ಧಾಪಯ ಕಾಮಂ .. (ಸ್ನಿಗ್ಧೇ) 6
ಶಂಭೋ ಶಂಕರ ಶಶಧರ ಶೇಖರ ಸಾಂಬ ಶರ್ವ ಭವಮೋಚನ .

ಭಕ್ತಜನಪ್ರಿಯ ಪರಮದಯಾಲೋ ಪಾಹಿ ಪದ್ಮನಿಭಲೋಚನ . (ಸ್ನಿಗ್ಧೇ)7
ಇಚಿ ಸಖಿ ಕಥಿತಂ ಗಿರಿಜಾಚರಿತಂ ಪಂಚರತ್ನ ಕವಿಗೀತಂ .

ಯೋಽಸೌ ಗಾಯತಿ ಸಾಯಂ ಪ್ರಾತರ್ದುರಿತಂ ತರತಿ ಪರೀತಂ ..

ಸ್ನಿಗ್ಧೇ ಪುರಮಥನಂ ಪರಿವೃಢಮನುನಯ ಬಾಲೇ .. 8

.. 20.ಮಧ್ಯಮಾವತಿ ಗ್ಣ ಗೀಯತೇ ..

ತ್ಯಕ್ತಾತಾಪಸವೇಷಮಾದಿಮರಸಂ ಪ್ರಾಪ್ತಾ ಜಗನ್ಮೋಹಿನೀ
ಶೃಂಗಾರಾದಿರಸಾಯನಂ ತ್ರಿಜಗತಾಮಾನಂದಸಂದಾಪಿನಂ .

ಮಂದಾರಪ್ರಭವಪ್ರಸೂನಕಲಿಕಾಸೌರಂಭಸಾಂದ್ರೀಕೃತಂ
ಗೌರೀಶಂಕರಮೇವ ಕೇಲಿಸದನೇ ಸಾನಂದಮೈಕ್ಷಿಷ್ಟತಂ ..

ಗೌರೀಮುಖ ಸರಸೀರುಹ ದರ್ಶನ ಹರ್ಷಿತಮಾನಸಹಂಸಂ .

ತುಹಿನಾಚಲಮಿವ ಭುವನ ವಿಮೋಹನ ಶಶದರ ಶಕಲವತಂಸಂ .

ಸಾದರಮೈಕ್ಷತ ಸಾ ಕರುಣಾಕರಮಾನಂದೋಜ್ವಲಹಾಸಂ .. 1

ನಯನಮನೋಹರವದನ ನಿಶಾಕರವಂಚಿತ ಹಿಮಕರಬಿಂಬಂ .

ಚುಂಬನಲೋಲುಪ ಚಂಚಲಪುಟಯುಗ ದಂತವಸನಮಿಷಬಿಂಬಂ .. (ಹರಮೇ) 2
ಸುರಭಿಸರೋರುಹಮೃದುಲದಲೋಪಮನಯನಮಮಾನಮಸಂಗಂ .

ಕ್ಷೀರಾಂಭೋನಿಧಿವೇಲಾತಟಮಿವಮುಕ್ತಾಫಲಕುಲ ಸಂಗಂ .. (ಹರಮೇ) 3
ಕೋಮಲಮಣಿಗಣಘಟಿತ ಮನೋರಮ ಕುಂಡಲಮಂಡಿತ ಗಂಡಂ .

ಚಿಂತಾಮಣಿಮಿವ ಚಿಂತಿತ ಫಲದಮ ಭಂಗುರಸಚ್ಚಿದಖಂಡಂ .. (ಹರಮೇ) 4

ಅಂಬುದ ಕೋಕಿಲಷಟ್ಚರಣ ಸ್ವನಮಂಗೀಕೃತ್ಯ ವಸಂತಂ .

ಶಂಬರವೈರಿ ಸಮಾಗಮ ಕಾರಣಮಪ್ಪಾದೃತ್ಯ ವಸಂತಂ .. (ಹರಮೇ) 5
ಮೃಗಮದ ಚಂದನ ಸುರಭಿಲ ಕಂಧರಮತಿಧವಲಂ ಭಗವಂತಂ .

ನವಮದನೋಚಿತ ವಿಹರಣ ಸಾಧನ ಶಯನೀಯೇ ಪ್ರಭವಂತಂ .. (ಹರಮೇ)6
ವೇಧೋ ಹರಿಮುಖ ವಿಬುಧ ಮನೋರಥ ಕಲ್ಪಕಕಲ್ಪಕ ಕಂದಂ .

ಸಾಕೂತಸ್ಮಿತ ಲೀಲಾ ವೇಕ್ಷಣಮಾಲಾಯುಕ್ತಮಮಂದಂ .. (ಹರಮೇ) 7
ಸೂತ್ರೇ ಮಣಿಮಿವ ಗುಂಭಿತಮಮಲಂ ಪಂಚರತ್ನ ಕವಿಬಂಧಂ .

ಪಶ್ಯತ ವಿಬುಧಾ ಭಕ್ ದಮನಿಶಂ ಗಿರಿಜಾಕರುಣಾಗಂಧಂ . 8

ಹರ ಮೇ ವರ ಸಂವರಮಚಿರದ್ವಿತಿ ಭಾಸಂ
ಸಾದರಮೈಕ್ಷತ ಸಾ ಕರುಣಾಕರಮಾನಂದೋಜ್ವಲಹಾಸಂ ..

.. 21.ದೇಶರಾಟಿರಾಗೇಣ ಗೀಯತೇ ..

ಚೂಡಾಮಣೀಕೃತ ಶಶಾಂಕ ಕಲಾಸಮುದ್ಯಜ್ಜ್ಯೋತ್ಸ್ನಾವಿತಾನಬಹಲೀಕೃತಚಂದ್ರಪಾದೈಃ
.

ಉದ್ದೀಪಿತೇ ರಹಸಿ ಕೇಲಿಗೃಹೇ ನಿವಿಷ್ಟಂ ದೃಷ್ಟ್ವಾ ಹರಂಹರಸಖೀಮಿಯಮಿತ್ಯುವಾಚ
..

ಕಂಜದಲ ಪಿಂಚರಿತ ಕಾಮಭವನೇ ಇಹ ವಿಹರ ರಹಸಿ ನವಕುಂದರದನೇ .

ಸಪದಿ ಬಾಲೇ ಮಂಗಲನಿದಾನಂ ಸಖಿ ಪುರಾರಿಂ ರಂಜಯ ಪುರೇವ .. 1

ಪರಿಲಗ್ನನವರತ್ನಮಂಚಫಲಕೇ .

ಇಹ ವಿಹರ ಪರಮಶಿವಭೋಗರಸಿಕೇ . (ಸಪದಿ) 2

ಶಶಿಶಕಲಮಮೃದುಪವನಜಾತ ಮದನೇ .

ಇಹ ವಿಹರ ಕುಸುಮಶರಣಬಾಣನಯನೇ .. (ಸಪದಿ) 3

ಕಮಲವನಗಂಧವಹ ಸುಮನೋಹರೇ .

ಇಹ ವಿಹರ ವಿಷಮಶರಕಾತರತರೇ .. (ಸಪದಿ) 4

ಸುರಭಿಭವಕುಸುಮಶರಪೋಷಿತರಮೇ .

ಇಹ ವಿಹರ ವಿನವಮದನಸಾಧಕತಮೇ .. (ಸಪದಿ) 5

ಅತಿಧವಲಮೃದುಲತರಶಯನೋದರೇ .

ಇಹ ವಿಹರ ವಿವಿಧರತಿಭೇದ ಚತುರೇ (ಸಪದಿ) 6

ಕಂದಲಿತ ಕೋರಕಿತಚಂಪಕವನೇ .

ಇಹ ವಿಹರ ಕುಟಿಲತರಕುಂತಲಗಣೇ .. (ಸಪದಿ) 7

ಪಂಚರತ್ನಾದಿಕವಿ ವರ್ಣಿತಹರೇ
ಇಹ ವಿಹರ ಮದನಬಹುಮಾನಸಮರೇ .. 8

ಸಪದಿ ಬಾಲೇ ಮಂಗಲನಿದಾನಂ .

ಸಖಿ ಪುರಾರಿಂ ರಂಜಯ ಪುರೇವ ..

.. 22.ನಾಥನಾಮಕ್ರಿಯಾರಾಗೇಣ ಗೀಯತೇ ..

ಮಾನೇನ ವಿರಹಂ ಪ್ರಾಪ್ಯ ಸೀದಮಾನಾಂ ಮನಾಸ್ವಿನೀ .

ಶಂಕರಃ ಪ್ರಣಯಾದಾಹ ಗಿರಿಜಾಮನುರಂಜಯನ್ ..

ಕುಸುಮವಿತಾನಿತಶಯನಮಲಂಕುರು ಸುನಿಹಿತಪದಾಸವಿಲಾಸಂ .

ತವ ಪದಪದ್ಮ ಸಪನ ಸರೋರುಹಮಿದಮುಪಯಾತ್ವವಿಕಾಸಂ ..

ಇಹ ಸವಿಧೇ ನಿವಸಂತಂ ಭವಮವಲೋಕಯ ಬಾಲೇ .. 1

ಅನಿಲಗಲಿತ ಸುಮಲಕ ಭರಂ ತವ ದೃಢನಹನಂ ಕಲಯೇಹಂ .

ನಿಟಿಲತಲೇ ತವ ಮೃಗಮದತಿಲಕಂ ಮಲಯಜಗಂಧಿ ಚ ದೇಹಂ .. (ಇಹ)2

ಪರಿಹರ ವಿರಹದಮಶುಭಕರಂ ತವ ವಿಫಲಮಮುಂ ಹೃದಿ ಮಾನಂ .

ಶ್ರುತಿಸುಖದಂತವ ಮುಖಕಮಲೋದಿತಮಯಿ ದಯಿತೇ ಕುರು ಗಾನಂ .. (ಇಹ)3

ಕುಚಕಲಶೋಪರಿ ಪತ್ರಲತಾಮಯಿ ವಿಲಿಖಾಭ್ಯಪನಯಚೋಲಂ .

ಅನುಭವದಯಿತೇ ಸಹಚರ ಸವಿಧೇ ಖೇಲನಮಜುನವಡೋಲಂ .. (ಇಹ) 4

ಲಂಬಿತಪದಯುಗಲೇ ತವ ಕಾಮಿನಿಯೋಜಿತಯಾವಕಸಾರಂ .

ಅಂಬರಮಸಿತದ್ಯುತಿರಿವ ಲಂಭಯಮಾಮವಲಂಬಿತಹಾರಂ .. (ಇಹ) 5

ಮಾಮಯಿಮಧುರಂ ತಾವಕಮಧುರಂ ಪಾಯಯಪಯ ಇವ ಬಾಲಂ .

ವಪುರಿದಮಬಲೇ ಕಬಲಯವಪುಷಾ ಶಾಖಯವಾರ್ಜುನಶಾಲಂ .. (ಇಹ) 6

ಅಯಿ ರಶನಾಗುಣ ಮುದಿತರವಂ ಕುರು ನಾನಾಸಿಂಜಿತ ಭೇದಂ .

ವಿಹರಯಥಾರುಚಿ ವಿಗತಾಭಯಾಸ್ಮಸಂಜಾತಂ ತ್ಯಜ ಖೇದಂ .. (ಇಹ)7

ವಿಲುಲಿತ ಚುಕುರಂ ತವ ಮುಖ ಕಮಲಂ ಶ್ರಮಜಲ ಕಲುಷಿ ಕಪೋಲಂ
ಮುಹುರಭಿ ವಾಂಛತಿ ನನು ಮಮಮಾನಸಮವಲೋಕಿತುಮತಿಲೋಲಂ .

ಪಂಚರತ್ನಕವಿಭಣಿತಮಿದಂ ಭವಭಕ್ತಜನಾಭಯದಾನಂ
ಕಲಯತು ಗಿರಿಜಾಪತಿಪರಿತೋಷಂ ಬಹು ಕಲ್ಯಾಣನಿದಾನಂ .. 8

ಇಹ ಸವಿಧೇ ನಿವಸಂತಂ ಭವಮವಲೋಕಯ ಬಾಲೇ ..

.. 23.ಮಂಗಳಕೈಶಿಕಿರಾಗೇಣ ಗೀಯತೇ ..

ರಮ್ಯಸಾನುವಂದ್ದೇಶೇ ಶಿವಶೈಲಸ್ಯ ಕಂದರೇ .

ಕ್ರೀಙಂತಂ ಶಿವಶೈಲೇಶಂ ಕಲ್ಯಾಣೀ ಪ್ರಾಹ ಶಂಕರಂ .. 1

ದನುಜಭಯಂಕರ ಶಂಕರ ಹರ ಕರಜೇನ ನಿಜೇನ ಭುಜಾಂತರೇ .

ನಖಪದಚಂದ್ರಕಲಾಂ ಕುರು ಕುಚಯುಗಲೇ ಗಲಿತಾಂತರೇ ..

ಗಿರಿಜಾಜಗಾವಿತಿ ಸುಂದರೇ ಶಿವಶೈಲಸಾನುಕಂಧರೇ ..

ವಿರಚಿತಮಂಡನ ಖಂಡನ ತನುಜಿತಮನ್ಮಥ ಘಟಯಯಥೋಚಿತ್ತಂ .

ಶಶಧರಶೇಖರ ಚಂದ್ರಮಸಂ ಮಕುಟೇನ ಸುಯೋಜಿತಂ .. 2 (ಗಿರಿಜಾ)
ಮೃಗಮದಚಂದನ ನಿಂದನಕಲುಷಿತ ನಿಟಿಲತಲಂ ತಿಲಕಾಂಚಿತಂ .

ಪರಿಹರಭೀಷಣಭೂಷಣಮನುತನು ಪುರಹರ ತವಯದಿವಾಂಛಿತಂ .. 3 (ಗಿರಿಜಾ)
ಕುಚಯುಗಲೇ ಚ ಗಲೇ ಚ ನಿರಂತರ ಕುಂಕುಮ ಚಂದನ ರೋಪಣಂ .

ಕಲಯ ವಿಲೋಲಕಪೋಲ ವಿಚಿತ್ರಿತ ಪತ್ರ ವಿಲೇಖನ ಗೋಪನಂ .. (ಗಿರಿಜಾ) 4
ನಿತ್ಯನಿರಂಜನ ಖಂಜನ ಕೋಪನಲೇಪನಶೋಭನ ಮಂಜನಂ .

ನನು ನಯನಯನೇ ಕುವಲಯಸದೃಶೇ ಭುವನವಿಮೋಹನರಂಜನಂ .. (ಗಿರಿಜಾ)
5

ಉರಸಿ ವಿರಂತರದಂತುರಹಾರ ಲತಾ ಪರಿಕರ್ಮಿತ ಕಂಜುಕಂ .

ಯೋಜಯ ಮೋದಯಲೋಚನ ಚಂದ್ರಿಕಯಾ ಶುಕಮುತ್ಸುಕ ಚಂಚುಕಂ ..

(ಗಿರಿಜಾ)6
ಅನುದಿತ ದೂಷಣ ಭೂಷಣ ಭೂಷಿತಮಾತ್ಮಾನಂ ತವ ಖೇಲಯ .

ಶಿವಶೈಲೇಶ ಮಹೇಶ ಮನೋಹರ ನಿತ್ಯಂ ಮಾಮಪಿ ವೇಲಯ .. (ಗಿರಿಜಾ)7
ಶಿವಗಿರಿ ವಿವರೇ ರುಚಿರೇ ವಚನಂ ಕಲ್ಪಾಣ್ಯಾ ಮೃದು ಸಂಹಿತಂ .

ಶ್ರುತಿಪಥ ಮಧುರಂ ಭಿದುರಂ ವಿಪದಾಂ ಪಂಚರತ್ನ ಕವಿ ಬೃಂಹಿತಂ ..

ಗಿರಿಜಾಜಗಾವಿತಿ ಸುಂದರೇ ಶಿವಶೈಲಸಾನುಕಂದರೇ ..

.. 24.ಹಿಮೀರಕಲ್ಯಾಣಿರಾಗೇಣ ಗೀಯತೇ ..

ಋತು ಸಮಯೋಚಿತ ಕರಣ ಕಲಾ ಪಾಗಲಿತ ಮದನಕೃತ ಮಾನಸತಾಪಾ .

ಕಾಮಜನಿತಜವಾ ಕಮನೀಯರೂಪಾ ಕಾಮಜನಿತಜವ ..

ವಿಹರತಿ ರಹಸಿ ಪುರರಿಪುಣಾ .. 1

ಸ್ಮರಣಾವಿಷಯರತಿ ವಿಘಟಿತಚೋಲಾ .

ವಿಹಿತಚರಣಯುಗಚಲನವಡೋಲಾ . (ಕಾಮಜ) 2

ಕುಚತಟವಿಲಸಿತ ಕೋಮಲ ಹಾರಾ .

ಕುಸುಮನಿಕರಯುತ ಕುಂತಲಭಾರಾ .. (ಕಾಮಜ) 3

ಮೃಗಮದ ಸುರಭಿಲ ಕಲುಷ ಕಪೋಲಾ .

ಪುರರಿಪುಣಾ ಸಹ ವಿಹರಣ ಲೋಲಾ .. (ಕಾಮಜ) 4

ಜನ ವಿಲಂಬಿತಗಮನ ವಿಶೇಷಾ .

ಮದನವಿಜೃಂಭಿತ ಸಮರ ದೃಗೇಷಾ .. (ಕಾಮಜ) 5

ಮಂದಸ್ಮಿತ ಯುತ ವದನ ಸರೋಜಾ .

ಕಂದರ್ಪೋತ್ಸವ ಕಲಶೋರೋಜಾ .. (ಕಾಮಜ) 6

ಹಂಸಳಹಂಸ ಪದಾಂಬುಜಯುಗಲಾ .

ಶಂಭುತನೂಕೃತ ನಿಜತನುಶಬಲಾ .. (ಕಾಮಜ) 7

ಪಂಚರತ್ನಕವಿ ಕಲ್ಪಿತ ಕಾಮಾ .

ಪರಮಶಿವಾಹಿತ ಪಂಕಜ ದಾಮಾ .. 8

ಕಾಮಜನಿತ ಜವಾ ಕಮನೀಯ ರೂಪಾ
ವಿಹರತಿ ರಹಸಿ ಪುರರಿಪುಣಾ ..

..ಇತಿ ಶ್ರೀ ಕವಿಕುಲತಿಲಕಾಯಮಾನಾನಂತಯಜ್ವಕುಲಕಲಶ
ಸಿಂಧುಕೌಸ್ತುಭಾಯಮಾನಕೃಷ್ಣದೀಕ್ಷಿತತುರ್ಯತನಯಮೃತ್ಯುಂಜಯಾರ್ಯ
ತನುಸಂಭವಾನಂತನಾರಾಯಣ ನಾಮಧೇಯ ಪಂಚರತ್ನಕವಿಕೃತಂ
ಗೀತಶಂಕರಂ ಸಮಾತಂ ..

ರಚಿತಂ ಶಂಕರಚರಿತಂ ಬೃಹದಂಬಾಗರ್ಭಸಂಭವೇನೇದಂ .

ಮೋದಾಯ ಭವತು ಸುದೃಶಾಮನುರಣಿತಂ ಶುಕಬಾಲಕೇನೈವ ..

ಶ್ರೀಃ ದೇವ್ಯೈ ನಮಃ . ಶುಭಮಸ್ತು . ಶ್ರೀಃ ..

